
Shri Bhutanatha Ashtakam

શ્રીભૂતનાથાષ્ટકમ્

પઞ્ચાક્ષરપ્રિય વિરિઞ્ચાદિપૂજિત પરઞ્જ્યોતિરૂપભગવન્
પઞ્ચાદ્રિવાસ શિખિપિઞ્છાવતંસ જયવાઞ્છાનુકૂલવરદ ।

પઞ્ચાસ્યવાહ મણિકાઞ્ચી ગુણાઞ્છિત સુમઞ્જીર મઞ્જુલપદ
પઞ્ચાસ્ત્રકોટિરુચિરઞ્જીકૃતાઙ્ગ  સુરસઞ્જીવનપ્રદ વિભો॥ ૧॥

લીલાવતાર મણિમાલાકલાપ શરશૂલાયુધોજ્જ્વલકર
શૈલાગ્રવાસ મૃગલીલામદાલસ કલાધીશ ચારુવદન ।

હાલાસ્યનાથ પદલોલસ્યપાણ્ડ્યનરપાલસ્ય બાલવરદ
શ્રીલાસ્યદેવતરુમૂલાધિવાસ જગદાલમ્બપાસયવિભો॥ ૨॥

નૃત્તાભિમોદ નિજભક્તાનુમોદ વિલસત્તાર કેશવદન
સત્તાપસાર્ચિત   સમસ્તાન્તરસ્થિત વિશુદ્ધાત્મબોધજનક ।

ચિત્તાભિરમ્ય જગદોદ્ધારશક્તિધર શાર્દૂલદુગ્ધહરણ
મુગ્ધાઙ્ગરાગ  મણિયુક્તપ્રભારમણ નિત્યં નમોઽસ્તુ ભગવન્॥ ૩॥

વેતાલભૂતગણનાથા વિનોદસુરગીતાભિમાનચરિતા
પાતાલનાકવસુધાધાર પાણ્ડ્યસુત ચેતોવિમોહનકર ।

વેદાગમાદિનુતપાદાદિકેશ જગદાધાર ભૂતશરણ
વીતામયાત્મસુખબોધા વિભૂતિધર નાથા નમોઽસ્તુભગવન્॥ ૪॥

મન્દારકુન્દકુરુવિન્દારવિન્દ  સુમવૃન્દાદિહાર સુષમ
વૃન્દારકેન્દ્રમુનિવૃન્દાભિવન્દ્યપદઃ વન્દારુચિન્તિતકર ।

કન્દર્પ સુન્દરસુગન્ધાનુલેપ ભવસન્તાપશાન્તિદવિભો
સન્તાનદાયક પરન્ધામ પાહિસુરબન્ધો હરીશતનય॥ ૫॥

ધારાધરાભ મણિહારાવલીવલય હીરાઙ્ગદાતિરુચિર
ધીરાવતંસ ઘનસારાદિ ભૂતપરિવારાભિરમ્યચરિત ।

ઘોરારિમર્દન સદારામનર્તન વિહાર ત્રિલોક શરણ
તારાધિનાથમુખ મારાભિરામ જય વીરાસનસ્થિતવિભો॥ ૬॥

શ્રીભૂતનાથાષ્ટકમ્

જ્ઞાનાભિગમ્ય સુરગાનાભિરમ્ય ભવદીનાવનૈક નિપુણ
જ્ઞાનસ્વરૂપ પરમાનન્દચિન્મય જગન્નાથ ભૂતશરણ ।

નાનામૃગેન્દ્રમૃગયાનન્દ પાણ્ડ્યહૃદયાનન્દનન્દન વિભો
સૂનાયુધાઞ્ચિતસમાનાઙ્ગ  પાહિસુરસેનાસમૂહભરણ॥ ૭॥

વેદાન્તસાર વિબુધાદ્ધાર વેત્રધર પાદારવિન્દ શરણં
ભૂતાધિનાથ પુરુહૂતાદિ પૂજિત કિરાતાવતાર શરણમ્ ।

આધારભૂત રિપુબાધાવિમોચન સુરાધારનાથ શરણં
નાદાન્તરઙ્ગ  ગુરુનાથાનતાર્ત્તિહર   ગીતાભિમોદ શરણમ્॥ ૮॥

ઇતિ શ્રીભૂતનાથાષ્ટકં સમ્પૂર્ણમ્ ।

Proofread by Mohan Chettoor

Shri Bhutanatha Ashtakam

pdf was typeset on October 8, 2022

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

